
Shri Hanumachchaturvimshatih

ஶ்ரீஹநூமச்சதுர்விம்ஶதி:

யோ பா³ல்யேऽபி தி³நேஶம் ப்ரோத்³யந்தம் பக்வதி³வ்யப²லபு³த்³‍த்⁴யா ।
வ்யுத³பததா³ஶு ஹி புஷ்கரமாதா³தும் நௌமி தம் ஸமீரஸுதம் ॥ 1॥
யஸ்மை ப⁴க³வாந்ப்³ரஹ்மா ப்ராயச்ச²த்³வாயுத்ரு’ப்தயே பூர்வம் ।
விவிதா⁴ந்வராந்வராம்ஸ்தம் வந்தே³து³ர்ஜ்ஞேயதி³வ்யமஹிமாநம் ॥ 2॥
ஸுரஸாவத³நம் விபுலம் தரஸா க³த்வா விநிர்க³தம் த்³ரு’ஷ்ட்வா ।
யம் ஸுரநிகரா விஸ்மயமாஜக்³முர்நௌமி தம் மஹாப்ராஜ்ஞம் ॥ 3॥
லங்காபுராதி⁴தை³வதக³ர்வம் வேகா³ச்சபேடிகாதா³நாத் ।
நிர்மூலம் யஶ்சக்ரே வந்தே³ தம் வாயுஸூநுமமிதப³லம் ॥ 4॥
கோ³ஷ்பத³வத்ஸரிதாம்நிதி⁴முல்லங்க்⁴யாஶோகவிபிநகா³ம் ஸீதாம் ।
அத்³ராக்ஷீத்³ப⁴யரஹிதோ யஸ்தம் ப்ரணமாமி ஶிம்ஶுபாமூலே ॥ 5॥
ராமாதே³ஶஶ்ரவணாநந்தா³து³த்³தூ⁴தஶோகக³ந்தா⁴ம் ய: ।
ஸீதாம் சக்ரே மதிமாம்ஸ்தமஹம் ப்ரணமாமி ஶோகவிச்சி²த்த்யை ॥ 6॥
யோऽக்ஷகுமாரப்ரமுகா²ந் ப்ரவராந்த³நுஜாஞ்ஜகா⁴ந குதுகேந ।
ஏக:ஸஹாயரஹிதஸ்தமஹம் ப்ரணமாமி க³ந்த⁴வஹஸூநும் ॥ 7॥
ப்ராப்ய மணிம் ஸீதாயா: காநநமஸுரஸ்ய ஸத்வரம் ப⁴ங்க்த்வா ।
த³க்³த்⁴வா லங்காம் யோऽகா³த்³ரகு⁴வரநிகடம் ஸ மாமவது ॥ 8॥
ஸீதாப்ரோதி³தவசநாந்யஶேஷதோ யோ நிவேத்³ய ரகு⁴வீரம் ।
சக்ரே சிந்தாரஹிதம் வந்தே³ தம் சிந்திதார்த²த³ம் நமதாம் ॥ 9॥
ஸமரே வக்ஷஸி யேந ப்ரஹத:ஸம்மூர்சி²த:ஸஸம்ஜ்ஞோऽத² ।
ப்ரஶஶம்ஸ ராவணோ யம் தமதிப³லாநந்த³வர்த⁴நம் நௌமி ॥ 10॥
ஓஷதி⁴கி³ரிமதிவேகா³த்³க³த்வாऽऽநீய ப்ரவ்ரு’த்³த⁴தி³வ்யதநு: ।
யோ லக்ஷ்மணாஸுதா³நம் சக்ரே தம் நௌமி க³ருட³நிப⁴வேக³ம் ॥ 11॥
ரகு⁴பதிமுகா²ரவிந்த³ஸ்ரவதா³க³மஶீர்ஷதத்த்வமகரந்த³ம் ।

ஆபீயாக³லமநிஶம் நந்த³ந்தம் நௌமி பவநமூலத⁴நம் ॥ 12॥
கநகாத்³ரிஸத்³ரு’ஶகாயம் கநகப்ரத³மாஶு நம்ரஜநபங்க்தே: ।
ரக்தாம்பு³ஜாஸ்யமீடே³ஸக்தாந்த:கரணமிநகுலோத்தம்ஸே ॥ 13॥
காருண்யஜந்மபூ⁴மிம் காகுத்ஸ்தா²ங்க்⁴ர்யப்³ஜபூஜநாஸக்தம் ।
காலாஹிதப⁴யரஹிதம் காமவிதூ³ரம் நமாமி கபிமுக்²யம் ॥ 14॥
குண்ட³லபா⁴ஸிகபோலம் மண்ட³லமங்க்⁴ரிப்ரணம்ரஜந்தூநாம் ।
குர்வந்தமீப்ஸிதார்தை:²ஸர்வைர்யுக்தம் ப⁴ஜேऽஞ்ஜநாஸூநும் ॥ 15॥
நயநஜிதஹேமக³ர்வம் நயநயபாரீணமஞ்ஜநாதநயம் ।
க³திவிஜிதஜநககீர்திம் மதிமதிநிஶிதாம் த³தா³நமஹமீடே³ ॥ 16॥
புரதோ ப⁴வ கருணாப்³தே⁴ ப⁴ரதாக்³ரசரணலக்³நசித்தாப்³ஜ ।
ஹர மம நிகி²லாம் சிந்தாம் கரஜிதபாதோ²ஜ கலிதவடுரூப ॥ 17॥
ரவிஸுதமந்த்ரிவரேண்யம் பவிதாட³நஸஹநத³க்ஷதி³வ்யஹநும் ।
கவிஶிஷ்யஹரணசதுரம் ஸவித்ரு’விநேயம் நமாமி வாதஸுதம் ॥ 18॥
வக்ஷஸ்தாடி³தஶைலம் ரக்ஷ:பதிஸைந்யமர்த³நப்ரவணம் ।
ரக்ஷாகரம் நமஸ்யாம்யக்ஷாதி⁴பதூ³தமநிலபுண்யசயம் ॥ 19॥
ஸுரதே³ஶிகஸத்³ரு’ஶகி³ரம் கரஜைர்ஹீரஸ்ய கடி²நதாக³ர்வம் ।
நரஶ்ரு’ங்க³தாம் நயந்தம் நரமநிஶம் நௌமி வாத்³யமநிலஸுதம் ॥ 20॥
ஶ்ரீபாரிஜாதபாத³பமூலே வாஸம் கரோஷி கிம் ஹநுமந் ।
அத்⁴யேதுமவநதாகி²லவாஞ்சி²ததா³த்ரு’த்வமவநிஜேட்³தூ³த ॥ 21॥
புரத³க்³தா⁴ரம் மநஸிஜஜேதாரம் ப⁴க்தமந்துஸஹநசணம் ।
த்வாமீஶாநம் கே வா ந ப்³ருவதே ப்³ரூஹி வாயுஸூநோ மே ॥ 22॥
புரத³க்³தா⁴ரம் மநஸிஜஜேதாரம் ராமநாமருசிவிஜ்ஞம் ।
ஹநுமந்ப⁴வந்தமீஶம் வத³தி ந க: ப்ரணதஸர்வதோ³ஷஸஹம் ॥ 23॥
ஸஹமாநாபரமூர்தே ஸஹ மாநநாந்மம மந்தூந் ।
பவமாநபுண்யராஶே ப்லவமாநாப்³தௌ⁴ நமாமி தவ சரணௌ ॥ 24॥
இதி ஶ்ரு’ங்கே³ரி ஶ்ரீஜக³த்³கு³ரு ஶ்ரீஸச்சிதா³நந்த³ஶிவாபி⁴நவந்ரு’ஸிம்ஹ-

பா⁴ரதீஸ்வாமிபி: ⁴ விரசிதா ஶ்ரீஹநூமச்சதுர்விஶதி:ஸம்பூர்ணா ।

